










José Alberto Cousido Fernández, secretario do Xurado Provincial de Clasificación de 
Montes Veciñais en Man Común, CERTIFICO:

1.  Que a CMVMC O Casal  e  Carballeira do Tombo (Cuntis),  con CIF  V36.119.451, 
solicitou  para  a  súa  clasificación  como  “monte  veciñal”  nove  parcelas, 
correspondentes aos números 91, 92, 206, 218, 255, 269, 323, 342 e 345 da Zona de 
Concentración Parcelaria de Estacas (Cuntis) 

Achegou  coa  súa  solicitude  os  títulos  de  propiedade  das  parcelas  referidas 
protocolizados ante o notario Javier Durán Bollo. Estes títulos constan no Rexistro 
da Propiedade de Caldas de Reis.

2. Que o art. 70.6 da Lei 7/2012, do 28 de xuño, de montes de Galicia, en relación as 
parcelas  resultantes  de  procesos  de  concentración  parcelaria  adxudicadas  a 
comunidades de montes, di:

"Os  montes  concentrados  manterán  expresamente  a  súa  cualificación  e  uso  
actual durante o proceso e unha vez entregadas as novas parcelas. As parcelas  
resultantes das operacións de  concentración  parcelaria  que se  adxudiquen a  
comunidades  de  montes  veciñais  en  man  común  e  antes  non  fosen  monte  
veciñal en man común pasarán a selo.

Esta  reorganización  da  propiedade  comunicaráselle  ao  xurado  provincial  de  
montes  veciñais  en  man  común,  que  integrará  a  superficie  concentrada  de  
monte  veciñal  con  plenos  efectos  xurídicos,  modificando  o  perímetro  e  a  
extensión do dito monte, e que o comunicará ao correspondente Catastro e  
Rexistro  da  Propiedade,  co  fin  de  practicar  os  asentamentos  de  inscrición  
oportunos."

3. Que o Xurado Provincial de Clasificación de Montes Veciñais en Man Común ten a 
competencia para coñecer os expedientes de integración das parcelas resultantes 
de  concentración  parcelaria  adxudicadas  a  comunidades  de  montes  segundo  o 
establecido no citado artigo da Lei de montes de Galicia.

4. Que  na  súa  reunión  do  28.02.2024  o XURADO, por  unanimidade,  ACORDOU 
integrar a superficie concentrada referente  as parcelas cos números 91, 92, 206, 
218,  255,  269,  323,  342  e  345  da  Zona  de  Concentración  Parcelaria  de  Estacas 
(Cuntis) no monte veciñal da CMVMC O Casal e Carballeira do Tombo (Cuntis)

E para que conste, para a súa remisión á parte interesada, expido este certificado.

Pontevedra, data da sinatura electrónica

Visto e prace:

O Secretario do Xurado Provincial 
de Clasificación de Montes Veciñais 
en Man Común

O Presidente do Xurado Provincial de 
Clasificación de Montes Veciñais 
en Man Común

José Alberto Cousido Fernández
(sinatura electrónica na marxe)

Antonio Crespo Iglesias
(sinatura electrónica na marxe)

VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 20 de decembro de 2024, do Xurado Provincial de Clasificación de 
Montes Veciñais en Man Común de Pontevedra, polo que se publica o acordo 
sobre o deslindamento parcial realizado entre as comunidades de montes 
veciñais en man común de San Clemente de Cesar (Caldas de Reis) e Casal 
(Cuntis), respecto da estrema común dos seus montes (expediente DC22136).

Para os efectos previstos no artigo 53 da Lei 7/2012, do 28 de xuño, de montes de 
Galicia, dáse publicidade ao acordo adoptado polo Xurado Provincial de Clasificación de 
Montes Veciñais en Man Común de Pontevedra, o 27 de novembro de 2024, en relación 
co deslindamento parcial entre as comunidades de montes veciñais en man común de San 
Clemente de Cesar (Caldas de Reis) e Casal (Cuntis), respecto da estrema común dos 
seus montes (expediente DC22136).

Feitos:

Primeiro.  O 28.9.2022 o presidente da Comunidade de Montes Veciñais en Man Co-
mún (en diante, CMVMC) de San Clemente de Cesar presenta no rexistro electrónico da 
Xunta de Galicia, co número de entrada 2022/2382330, solicitude de deslindamento entre 
a CMVMC de San Clemente de Cesar (Caldas de Reis) e a CMVMC de Casal (Cuntis).

Os montes veciñais en man común (en diante, MVMC) afectados por este deslindamen-
to son:

– MVMC do Pena, Calvo, Marco Carreiro e Montes Baixos (ID Monte: 2477) da CMVMC 
de San Clemente de Cesar.

– MVMC de Casal e Carballeira do Tombo (ID Monte: 2645) da CMVMC de Casal.

Segundo.  Consta no expediente a seguinte documentación do deslindamento conson-
te o artigo 53 da Lei 7/2012:

• Acta do deslindamento o 12.2.2022.

• Acta de conciliación número 3/2022 entre as comunidades no Xulgado de Paz de Cun-
tis o 16.9.2022.

• Certificado do secretario da CMVMC de San Clemente de Cesar coa conformidade do 
presidente do 4.4.2022 da aprobación en asemblea do 3.4.2022.

• Certificado do secretario da CMVMC de Casal coa conformidade do presidente do 
30.8.2022 da aprobación en asemblea do 23.4.2022.

• Memoria descritiva co plano de deslindamento e cartografía en formato dixital no Da-
tum ETRS89/UTM zona 29N EPSG: 25829. Asinado o 28.9.2022 polo enxeñeiro técnico 
forestal colexiado número 26 do COETF de Galicia. As emendas realizadas producen a 
súa modificación.

• Informe de validación gráfica catastral CSV: 8WN4731XDNEK02AM e NRES-
7PQHRD16D5KR realizado conxuntamente co expediente DC22138 (deslindamento entre 
a CMVMC de San Clemente de Cesar e a CMVMC de Vilameán) e o expediente DC22137 
(deslindamento entre a CMVMC de San Clemente de Cesar e a CMVMC de Magán) (para 
a comunicación da alteración catastral consonte o artigo 55.3 da Lei 7/2012), que polo 
principio de colaboración entre administracións deberá verificar a Xerencia Territorial de 
Catastro.

Terceiro.  A liña de deslindamento proposta ten unha lonxitude de 1.256 metros e está 
composta polos seguintes puntos:

Punto 1- X: 531731,70 Y: 4722861,63

Punto 2- X: 531745,47 Y: 4722770,95

Punto 3- X: 531843,76 Y: 4722606,57

Punto 4- X: 531942,36 Y: 4722367,62

Punto 5- X: 532014,58 Y: 4722133,69

Punto 6- X: 531950,78 Y: 4722007,43

Punto 7- X: 531942,73 Y: 4721972,56

Punto 8- X: 531957,57 Y: 4721949,75

Punto 9- X: 531995,45 Y: 4721876,06

Punto 10- X: 531993,36 Y: 4721835,64

Punto 11- X: 531991,85 Y: 4721806,67

Punto 12- X: 532013,41 Y: 4721713,53

Punto 13- X: 532014,04 Y: 4721708,72

Punto 14- X: 531996,11 Y: 4721453,13

Punto 15- X: 532003,16 Y: 4721345,67

Revisada a cartografía das resolucións de clasificación de ambos os MVMC detéctase 
que ambas lindan, a excepción do tramo entre o punto 14 e punto 15, segundo os esbozos 
de clasificación os lindes establécense entre a CMVMC de San Clemente de Cesar e a 
CMVMC de Vilameán. Neste tramo os lindes quedan xustificados pola conformidade do 
24.3.2024 da CMVMC de Vilameán ao deslindamento en trámite.

O deslindamento está formado por tres tramos:

Tramo 1: punto 1 -punto 11.

Tramo 2: punto 12 -punto 13.

Tramo 3: punto 14 -punto 15.

O punto 15 é coincidente co punto 1 do expediente DC22138 (deslindamento entre a 
CMVMC de San Clemente de Cesar e a CMVMC de Vilameán).

A liña do deslindamento non respecta exactamente a liña do Instituto Xeográfico Nacio-
nal entre os concellos de Cuntis e Caldas de Reis.

A liña do deslindamento produce modificacións na cartografía dos esbozos de clasifi-
cación. Ambas as CMVMC realizan un axuste para que o deslindamento sexa coincidente 
no punto inicial e final coa planimetría existente. A modificación do esbozo da CMVMC de 
Vilameán queda establecido no expediente DC22138.

O Servizo de Montes considera que a solicitude se axusta ao establecido no artigo 53, 
polo que propón a aprobación do deslindamento segundo a liña presentada.

Consideracións legais e técnicas:

Primeira.  Esta resolución dítase de conformidade co disposto na Lei 39/2015, do 1 de 
outubro, do procedemento administrativo común das administracións públicas.

Segunda.  O artigo 53 da Lei 7/2012, do 28 de xuño, de montes de Galicia, recolle o 
procedemento que hai que seguir no deslindamento entre montes veciñais en man común 
e establece que o Xurado Provincial de Clasificación de Montes Veciñais en Man Común, 
logo do exame da documentación presentada, ditará resolución que será publicada no 
Diario Oficial de Galicia e notificada ás comunidades interesadas.

De acordo cos feitos e consideracións legais e técnicas expostos, o Xurado, por unani-
midade dos seus membros,

ACORDA:

Aprobar o deslindamento parcial realizado entre a CMVMC de San Clemente de Cesar 
(Caldas de Reis) e Casal (Cuntis), respecto da súa estrema común nos termos indicados 
no feito terceiro.

Contra a presente resolución, que pon fin á vía administrativa, poderase interpoñer re-
curso de reposición con carácter potestativo perante o Xurado Provincial de Clasificación 
de Montes Veciñais en Man Común de Pontevedra no prazo dun mes, ou ben interpoñer 
directamente recurso contencioso-administrativo perante o Xulgado do Contencioso-Admi-
nistrativo de Pontevedra no prazo de dous meses contados desde o día seguinte ao desta 
notificación, de acordo co disposto nos artigos 123 e 124 Lei 39/2015, do 1 de outubro, do 
procedemento administrativo común das administracións publicas, e nos artigos 8 e 46 da 
Lei 29/1998, do 13 de xullo, reguladora da xurisdición contencioso-administrativa.

Pontevedra, 20 de decembro de 2024

Antonio Crespo Iglesias 
Presidente do Xurado Provincial de Clasificación de Montes Veciñais 

en Man Común de Pontevedra

Deslinde entre a CMVMC de------------e
CMVMC---------------

XEFATURA TERRITORIAL DE PONTEVEDRA
SERVICIO DE MONTES

 ETRS89/UTM zona 29N. EPSG:25829
Escala 1:5.000

AGOSTO-
2024

Deslindamento entre a CMVMC de San Clemente de
Cesar (Caldas de Reis) e a CMVMC de Casal (Cuntis)

CMVMC DE SAN CLEMENTE DE CESAR CMVMC DE CASAL 

DC22136

Puntos do deslindamento

Liña do deslindamento 

Concellos_IGN




